
					此页尚未校对




　趙軌〈𨿅陽人高祖時爲齊州别駕有能名及被徵父老揮涕送之曰公淸如水不敢以壺漿相〉

　　〈送請酌一盃水奉餞軌受而飲之〉

　王伽〈河間章武人開皇末爲齊州行叅軍送流囚七十餘人詣京伽哀其辛苦行及滎陽乃悉〉

　　〈脱其枷鎖與期曰某日當至京師囚感悦如期而至一無離叛帝聞驚異召見稱善并赦流人〉

　元褒〈河南𨿅陽人煬帝初拜齊州刺史尋改齊郡太守吏民安之〉

　張須陁〈弘農閿鄉人大業中齊郡丞會興遼東役百姓失業又屬歲饑開倉賑給不俟詔報〉

唐徐彦伯〈兖州瑕丘人武后時薛元超表其賢對策高第遷宗正卿出爲齊州刺史〉

　王志愔〈博州聊城人中宗時爲齊州都督後授齊州刺史破碎姦猾令行禁信境内肅然〉

　李務光〈柳州澧陽人中宗時拜齊州叅軍爲吏詳敏有治譽〉

　李　　〈玄宗時爲濟南太守安祿山反隨與單父尉賈賁濮陽人尚衡以兵討之〉

五代郭瓊〈盧龍人仕周齊州防禦使民饑瓊以己俸賑之人懷其惠詣闕頌德政詔許立碑〉

宋李漢超〈雲州雲中人太祖時齊州防禦使在郡政平訟理吏民愛之詣闕求立碑頌德太祖〉

　　〈命徐鉉撰文賜之〉

　趙師民〈靑州臨淄人仁宗時爲齊州推官勒於吏治政有惠愛更天平軍節度推官〉

　王巖叟〈大名淸平人哲宗時知齊州先是巖叟言河北榷鹽法尚行民受其弊至是請以所〉

　　〈言鹽法行之京東〉

　范純仁〈蘇州吳人哲宗時知齊州治尚寛平時有盗竊而督償者繫司理院純欲使保外輸〉

　　〈納通判曰此釋之復紊官司徃徃待其疾斃純　曰法不至死以情殺之豈理耶遂戒飭而釋〉

